
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Annotatsiya. Mazkur ishda oʻquvchilarda iqtisodiy madaniyatni shakllantirishning pedagogik imkoniyatlari tahlil 
qilingan. Bozor iqtisodiyoti sharoitida yoshlarning iqtisodiy bilim, koʻnikma va malakalarni egallashi ularning 
kelajakdagi muvaffaqiyatli faoliyati uchun muhim omil hisoblanadi. Iqtisodiy madaniyatni shakllantirishda taʼlim 
jarayoni, amaliy faoliyat, oila va maktab hamkorligi, innovatsion pedagogik texnologiyalar hamda maʼnaviy-
tarbiyaviy jarayonlarning oʻrni alohida koʻrsatib oʻtilgan. Shuningdek, milliy qadriyatlar va anʼanaviy iqtisodiy 
tajribadan samarali foydalanishning tarbiyaviy ahamiyati yoritilgan. 

Kalit soʻzlar: iqtisodiy madaniyat, pedagogik imkoniyatlar, taʼlim jarayoni, amaliy faoliyat, iqtisodiy tarbiya, 

DOI: https://doi.org/10.47390/SPR1342V5I10Y2025N81  

Kirish. Globallashuv va bozor iqtisodiyoti sharoitida taʼlim jarayonida oʻquvchilarda 

iqtisodiy madaniyatni shakllantirish masalasi tobora dolzarb ahamiyat kasb etmoqda. Bugungi 

kunda iqtisodiy bilim va koʻnikmalarga ega boʻlish nafaqat kelajak kasbiy faoliyatda 

muvaffaqiyat kaliti, balki shaxsning ijtimoiy hayotda faol ishtirok etishi va ongli qarorlar qabul 

qilishi uchun ham zarurdir. 

Bugungi globallashuv jarayonida iqtisodiy bilim va koʻnikmalarga ega boʻlish har bir 

shaxsning ijtimoiy hayotda muvaffaqiyat qozonishi uchun zarur shartga aylanmoqda. Jamiyat 

taraqqiyoti, milliy iqtisodiyotning barqaror rivojlanishi, aholining turmush darajasi va 

farovonligi bevosita shaxslarning iqtisodiy madaniyat darajasiga bogʻliqdir. Iqtisodiy 

madaniyat – bu shaxsning iqtisodiy bilim, koʻnikma, amaliy malaka va qadriyatlar majmuasini 

ongli ravishda oʻzlashtirib, uni hayotiy faoliyatida qoʻllay olish qobiliyatidir. 

Iqtisodiy madaniyatni shakllantirish, avvalo, taʼlim-tarbiya jarayonida boshlanadi. 

Oʻquvchilarda iqtisodiy tafakkurni rivojlantirish, ularni mehnatga, tadbirkorlik faoliyatiga, 

toʻgʻri byudjet yuritishga va bozor munosabatlarida ongli ishtirok etishga oʻrgatish taʼlimning 

muhim vazifalaridan biri sanaladi. Shu bois pedagogik jarayonda iqtisodiy madaniyatni 

shakllantirishning samarali usullari, shakl va vositalaridan foydalanish dolzarb ahamiyat kasb 

etadi. 

Mazkur mavzuning oʻrganilishi yoshlarning iqtisodiy ongini yuksaltirish, ularni 

masʼuliyatli, tejamkor va ijtimoiy faol shaxs sifatida tarbiyalashga xizmat qiladi. Shu bilan birga, 

iqtisodiy madaniyatni shakllantirishning pedagogik imkoniyatlarini ochib berish, taʼlim 

jarayoniga zamonaviy pedagogik texnologiyalarni tatbiq etish ham nazariy, ham amaliy 

jihatdan muhimdir. 

Iqtisodiy madaniyat — bu oʻquvchilarning iqtisodiy bilimlarga ega boʻlishi, ularni 

amaliyotda qoʻllashi, iqtisodiy jarayonlarga ongli munosabat bildirish va masʼuliyat bilan 

yondashish qobiliyatini oʻzida mujassam etadi. Shu boisdan maktab taʼlimi jarayonida iqtisodiy 

madaniyatni shakllantirishning pedagogik imkoniyatlarini aniqlash va amaliy mexanizmlarini 

qoʻllash muhim vazifalardan biridir. 

Oʻquvchilarda iqtisodiy madaniyatni shakllantirish jarayonlari doimo murakkab boʻlib, 

uning har bir jarayonlarini alohida tahlil va oʻrganishlar olib bormasa keyingi natijalarning 

mukammal boʻlmasligiga taʼsir koʻrsatadi. 

Pedagogik mahorat – bu oʻqituvchining taʼlim-tarbiya jarayonini samarali tashkil etish, 

oʻquvchilar bilan toʻgʻri muloqot oʻrnatish, ularning bilim va koʻnikmalarini rivojlantirish, 

shaxsiy salohiyatini toʻliq namoyon etish imkoniyatini yaratish qobiliyatidir. U nafaqat nazariy 

bilimlarga, balki metodik yondashuvlar, psixologik sezgirlik va ijodkorlikka asoslanadi. 

Bu borada davlat rahbarining ham 2025-yil 28-apreldagi “Pedagog kadrlar tayyorlash 

tizimini yanada takomillashtirish chora-tadbirlari toʼgʼrisida”gi PF-73-son Farmoniga koʼra, 

pedagog kadrlar tayyorlash tizimini takomillashtirishda pedagogik mahoratni yanada oshirish, 

uning yangi qirralarini va imkoniyatlarini yuzaga keltirish muhim jihat ekanligi 

taʼkidlangan [1]. 

Pedagogik mahoratning asosiy jihatlari quyidagilardan iborat: 

 Didaktik mahorat – taʼlim mazmunini oʻquvchilar yosh xususiyatlari va 

qiziqishlariga mos tarzda bayon qila olish. 

 Kommunikativ mahorat – oʻquvchilar, ota-onalar va hamkasblar bilan samarali 

muloqot oʻrnatish, ijobiy psixologik muhit yaratish. 

 Tarbiyaviy mahorat – oʻquvchilarning axloqiy fazilatlarini shakllantirish, ularni 

ijtimoiy hayotga tayyorlash. 

 Ijodkorlik va innovatsion yondashuv – zamonaviy pedagogik texnologiyalarni 

qoʻllash, dars jarayonida yangicha usullarni tatbiq etish. 

 Shaxsiy fazilatlar – sabr-toqat, adolat, mehribonlik, tashabbuskorlik va liderlik 

qobiliyati. 

Pedagogik mahorat oʻqituvchidan muntazam ravishda oʻz ustida ishlashni, yangi bilim 

va tajribalarni egallashni talab etadi. Chunki taʼlim jarayonining muvaffaqiyati koʻp jihatdan 

oʻqituvchining shaxsiy sifatlari, dars berish uslubi va pedagogik madaniyatiga bogʻliqdir. Shu 

bois, pedagogik mahorat – bu oʻqituvchining kasbiy yuksalishining eng muhim mezoni 

hisoblanadi. 

Mazkur jarayon oʻquvchilarning iqtisodiy tafakkurini rivojlantirish, ularda tejamkorlik, 

mehnatsevarlik, halollik va masʼuliyat kabi fazilatlarni qaror toptirish hamda milliy 

qadriyatlarga asoslangan iqtisodiy dunyoqarashni shakllantirishga xizmat qiladi. Shu orqali 

kelajak avlodni iqtisodiy jihatdan yetuk, ongli va masʼuliyatli fuqarolar sifatida voyaga 

yetkazish taʼminlanadi. 

Mamlakatimizda pedagog kadrlar tayyorlash tizimini yagona yondashuv asosida tubdan 

takomillashtirish, mazkur yoʻnalishda oliy taʼlim dasturlarini xalqaro tajriba asosida 

transformatsiya qilish, shuningdek, taʼlim sohasida uzviylik va uzluksizlikni hamda ilm-fan va 

amaliyot uygʻunligini taʼminlash ham bugungi kundagi dolzarb masalalardan biridir. 

Dunyoda taʼlimning nazariy-metodologik jihatlarini takomillashtirish, oʻquvchilarda 

iqtisodiy bilimlarni shakllantirish jarayoni modelini yaratish, iqtisodiy bilimlarni 

shakllantirishga yoʻnaltirilgan oʻquv vaziyatlarining didaktik-pedagogik imkoniyatlari va 

metodlarini aniqlashtirish boʻyicha tadqiqotlar alohida ahamiyatga molikdir. Bu esa, 

oʻquvchilarda iqtisodiy bilimlarni shakllantiruvchi taʼlim jarayonini tashkil etishga 

yoʻnaltirilgan metodik tizimni yaratish zaruriyatini izohlaydi. Rivojlangan davlatlar taʼlim 

tajribasida oʻquvchilarning qobiliyatlarini rivojlantirish, didaktik, kreativ, integrativ, iqtisodiy, 

kasbiy bilimlardan samarali foydalanish texnologiyalarini hayotga tatbiq etish boʻyicha ilmiy 

tadqiqotlar olib borish muhim ahamiyat kasb etadi. 

Adabiyotlar tahlili. Oʻquvchilarda iqtisodiy madaniyatni shakllantirishning pedagogik 

imkoniyatlari boʻyicha koʻplab olimlar tadqiqotlar olib borgan. Buning natijasida pedagogik 

imkoniyatlar ham ortib borgan. Mamlakatimiz olimlaridan M.K.Ismailov va M.O.Choriyeva kabi 

olimlarning pedagogik qarashlarida oʻz aksini topgan [2]. Olimlarning asosiy qarashlari 

boshlangʻich sinf oʻquvchilarida iqtisodiy tushunchalarni shakllantirishning amaliy jihatlari 

boʻyicha izlanishlarni olib borganligi hisoblanadi. 

Yana bir olimamiz M.Urunova ham oʻzining izlanishlarida oʻquvchi yoshlarda iqtisodiy 

tarbiyani shakllantirishda pedagogik texnologiyalarning oʻrni va ahamiyati haqida qarashlarni 

namoyon qiladilar. Pedagogik texnologiyalari iqtisodiy tarbiyani shakllantirishda ulardan 

samarali foydalanish metodologiyasini shakllantirish va ishlash jarayonlari borasida fikrlarni 

ham keltiradi [3]. 

Bu borada MDH mamlakatlarining ham oʻrni yuqori. Zero, ularda ham iqtisodiy 

madaniyatni shakllantirish masalalari doimo dolzarb mavzu sifatida shakllanib boradi. 

N.V.Kapitonova ham izlanishlarida Universitet taʼlim muhitida talabalarning iqtisodiy 

madaniyatini shakllantirishning pedagogik tamoyillari va shartlari boʻyicha natijalarni aks 

ettiradi [4]. 

Iqtisodiy tafakkurni rivojlantirishda iqtisodiy taʼlim-tarbiyaning tarixiy ildizlari — ulugʻ 

ajdodlarimizdan meros boʻlib qolgan oʻlmas asarlar bizga bebaho manba boʻlib xizmat qiladi. 

Oʻrta Osiyoda iqtisodiy fikrlarning shakllanishi buyuk ensiklopedist-allomalar va mutafakkirlar 

— Abu Nasr Forobiy, Abu Ali ibn Sino, Abu Rayhon Beruniy, Yusuf Xos Hojib, Alisher Navoiy, 

Zahiriddin Muhammad Bobur va boshqalarning nomi bilan uzviy bogʻliq. 

Sharq mutafakkirlari oʻzlarining asarlarida komil inson ega boʻlishi zarur boʻlgan 

tejamkorlik, ishbilarmonlik, masʼuliyatlilik, intizomlilik, har ishda moʻtadillik, iqtisodchilik, 

bunyodkorlik, ijodkorlik, savdo va savdodagi halollik malakalarini bayon etganlar. Mazkur 

manbalarda isrof, xiyonat, oʻgʻrilik, buzgʻunchilik, yolgʻonchilik, beburdlik kabi salbiy 

illatlarning nafaqat noaxloqiy jihatlari, balki ularning insonga iqtisodiy zarar keltiruvchi 

mohiyati, mazmuni va oqibatlari ham yoritilgan. 

Iqtisodiy taʼlim-tarbiya masalasi Sharq mutafakkirlari tomonidan doimo dolzarb 

hisoblanib kelingan. “Har bir kishi hisob ilmini bilishi va oʻz ishiga pishiq boʻlishi kerak. Shunda 

u oʻz mehnatining natijalarini oʻlchovlar orqali aniqlay olishi mumkin” — deb taʼkidlaydi 

Muhammad Ibn Muso al-Xorazmiy. 

Nazariy tahlil asosida shaxsning iqtisodiy madaniyatini rivojlantirish yaxlit jarayon 

boʻlib, shaxs madaniyatining rivojlanishi va oʻsishiga tizimli yondashishni talab qilishini 

aniqladik. Universitetning taʼlim muhitida iqtisodiy madaniyatni rivojlantirish pedagogik 

tizimning barcha mezonlariga javob beradi — u aniq pedagogik maqsadga ega; pedagogik 

jarayon axborot mazmuni, muloqot va ushbu pedagogik tizimning maqsadlariga erishish 

imkonini beruvchi vositalar, shakllar va usullarning mavjudligi bilan tavsiflanadi. 

Q.Yoʻldoshev, Sh.Mamatqulov, Q.Mufaydinov qoʻllanmasida iqtisodiyot ilmining 

shakllanishi, iqtisodiyotning tarkibi, qonunlari, kategoriyalari, mulkiy munosabatlar, ishlab 

chiqarish omillari, ehtiyojlar, jamgʻarish, iqtisodiy oʻsish va resurslarga oid iqtisodiyotning 

umumiy asoslari nazariy va amaliy jihatdan izohlab berilgan, shuningdek, unda bozor 

iqtisodiyotining asoslari boʻlgan tovar-pul munosabatlari, menejment, marketing, biznes va 

tadbirkorlik, bank munosabatlari, bozorni boshqarish mexanizmi kabi mavzular, milliy 

iqtisodiyotning rivojlanishi va uning umumjahon iqtisodiyoti bilan integratsiyashuvi masalalari 

oʻrin olgan [5]. 

Tadqiqot metodologiyasi. Tadqiqotni olib borishda ilmiy izlanishlar, induksiya va 

deduksiya, ekspert baholash, kuzatuv, soʻrov, modellashtirish, tizimlashtirish, qiyoslash va 

taqqoslash, tahlil qilish kabi usullardan foydalanish orqali mavzuning asl mohiyati ochib 

berishda foydalanilgan. 

Tahlil va natijalar. Oʻquvchilarda iqtisodiy madaniyatni shakllantirish bugungi kunda 

taʼlim tizimining dolzarb vazifalaridan biridir. Chunki bozor iqtisodiyoti sharoitida yoshlarning 

iqtisodiy bilim va koʻnikmalarga ega boʻlishi ularning kelajakdagi kasbiy faoliyati, ijtimoiy 

hayotdagi muvaffaqiyati va jamiyat taraqqiyotiga qoʻshadigan hissasini belgilaydi. 

Bozor munosabatlariga oʻtish sharoitida Oʻzbekistonda kichik va oʻrta biznes sohasi 

bilan shugʻullanuvchi ishbilarmonlarga talab yanada ortmoqda. Bu oʻrta maxsus, kasb-hunar 

taʼlimi, oʻrta umumiy taʼlim muassasalari oldiga ham bir qator yangi vazifalarni qoʻydi. Ulardan 

biri kichik va oʻrta biznes uchun malakali mutaxassislar tayyorlash, ularni zamonaviy ijtimoiy-

iqtisodiy va huquqiy bilimlar bilan qurollantirishdir. Biznes va fermerlik ishi, shubhasiz, 

iqtisodiy bilim va iqtisodiy savodxonlik bilan uzviy bogʻliq. Iqtisodiy bilimlarsiz xoʼjalikni 

yuritib ham, uni boshqarib ham, samarali natijalarga erishib ham boʻlmaydi. 

Pedagogik nuqtai nazardan iqtisodiy madaniyatni shakllantirish bir necha 

imkoniyatlarni taqozo etadi: 

1. Taʼlim jarayoni orqali – iqtisodiy bilimlar maktab dasturlariga integratsiya qilinishi, turli 

fanlar (tarix, geografiya, matematika, texnologiya va huquq)da iqtisodiy tushunchalarni 

amaliy misollar bilan tushuntirish orqali oʻquvchilarda iqtisodiy tafakkurni 

rivojlantirish mumkin. 

2. Amaliy faoliyat orqali – oʻquvchilarni maktabdagi kichik loyihalar, oʻquv koʻrgazmalari, 

tadbirkorlik elementlari boʻlgan toʻgaraklar va iqtisodiy oʻyinlarga jalb qilish orqali 

ularning iqtisodiy qaror qabul qilish koʻnikmalari shakllantiriladi. 

3. Oila va maktab hamkorligi – ota-onalar bilan hamkorlikda uy xoʻjaligini yuritish, 

mablagʻni tejash, toʻgʻri taqsimlash va sarmoya qilishga oid kichik topshiriqlarni bajarish 

orqali iqtisodiy tarbiyani mustahkamlash mumkin. 

4. Innovatsion pedagogik texnologiyalar – interaktiv usullar, klaster, keys-stadi, 

muammoli vaziyatlar va simulyatsiya oʻyinlaridan foydalanish oʻquvchilarning iqtisodiy 

madaniyatini yanada chuqurlashtirishga xizmat qiladi. 

5. Maʼnaviy-tarbiyaviy jarayon orqali – iqtisodiy madaniyat faqat bilim emas, balki axloqiy 

meʼyorlar bilan ham chambarchas bogʻliq. Halollik, mehnatsevarlik, masʼuliyat va 

tejamkorlik kabi fazilatlarni targʻib qilish orqali oʻquvchilar ongida iqtisodiy qadriyatlar 

shakllanadi. 

6. Hududiy va milliy anʼanalardan foydalanish – xalqimizning iqtisodiy tajribasi, 

hunarmandchilik, dehqonchilik, savdo-sotiq kabi tarixiy faoliyat namunalarini oʻquv 

jarayoniga kiritish orqali oʻquvchilar milliy iqtisodiy merosni qadrlashga oʻrgatiladi. 

Xulosa. Oʻquvchilarda iqtisodiy madaniyatni shakllantirish keng pedagogik 

imkoniyatlarga ega boʻlib, bu jarayon tizimli va uzluksiz taʼlim, amaliy mashgʻulotlar, 

innovatsion metodlar hamda tarbiyaviy faoliyatni birlashtirish orqali amalga oshiriladi. Shu 

yoʻl bilan oʻquvchilar kelajakda iqtisodiy jihatdan ongli, mustaqil qaror qabul qila oladigan, 

jamiyatda faol va masʼuliyatli shaxs boʻlib yetishadi. 

1. Iqtisodiy yoʻnalishdagi fanlarni oʻqitishning nazariy asoslari kichik mutaxassislar 

tayyorlash tizimining tarkibiy qismi hisoblanib, bu omil noiqtisodiy OTM talabasining iqtisodiy 

savodxonlik xususiyatlarini rivojlantirishda, takomillashtirishda, ularni barkamollik 

mutaxassis sifatida tarbiyalashda hamda kamol toptirishda muhim ahamiyat kasb etadi. 

2. Muammo dolzarbligi oʻqish davomida turli kollej talabalari bilan iqtisodiy taʼlim-

tarbiya ishlari olib borishda, iqtisodiy savodxonlikni rivojlantirishni amalga oshirish jarayonida 

yaratilgan modelni hamda iqtisodiy bilim, koʻnikma va malakalarni baholash mezonlarini 

ishlab chiqishdagi tajriba-sinov asosida isbotlandi.  

3. Oʻquv natijalari talabalarda iqtisodiy savodxonlikni rivojlantirishda iqtisodiy taʼlim-

tarbiyaning barcha komponentlari kasbiy taʼlim bilan oʻzaro uygʻun va aloqador holda olib 

borilishi kerakligi haqidagi farazimizning asosli ekanini koʻrsatdi. Iqtisodiy savodxonlikka 

amalda erishishning ilmiy asoslangan usullari yaratildi. 

Iqtisodiy madaniyatni shakllantirish shaxsni kelajak hayotga puxta tayyorlashning 

muhim shartidir. Bu jarayonda taʼlim va tarbiya birgalikda olib borilishi, oʻquvchilarni nafaqat 

nazariy bilim, balki amaliy koʻnikmalar bilan ham qurollantirish lozim. Pedagogik 

imkoniyatlardan samarali foydalanish esa yoshlarning iqtisodiy ongini yuksaltirish, ularni 

tejamkorlik, mehnatsevarlik va tadbirkorlik ruhida tarbiyalashga xizmat qiladi. 

Iqtisodiy madaniyatni shakllantirish jarayoni taʼlim-tarbiya tizimining eng muhim 

vazifalaridan biri hisoblanadi. Chunki iqtisodiy ong va madaniyatga ega shaxs bozor 

munosabatlarida ongli ishtirok etadi, resurslardan oqilona foydalanadi, oilaviy va shaxsiy 

byudjetni samarali boshqaradi, tadbirkorlik tashabbuslarini ilgari suradi hamda jamiyat 

rivojiga hissa qoʻshadi. 

Pedagogik imkoniyatlardan samarali foydalanish — yaʼni oʻquv jarayonida iqtisodiy 

bilimlarni berish, interfaol metodlar orqali iqtisodiy tafakkurni rivojlantirish, amaliy 

mashgʻulot va loyihalarda qatnashish, ota-onalar va jamiyat bilan hamkorlikni kuchaytirish — 

yoshlarning iqtisodiy madaniyatini shakllantirishda muhim omildir. 

Xulosa qilib aytganda, iqtisodiy madaniyatni shakllantirish shaxsni kelajak hayotga 

tayyorlash, uni ijtimoiy faol, masʼuliyatli va tadbirkor ruhda tarbiyalashning zaruriy sharti 

boʻlib, pedagogik jarayonning samaradorligini oshirishga xizmat qiladi. Shu bois taʼlim tizimida 

iqtisodiy madaniyatni rivojlantirishga yoʻnaltirilgan yondashuvlarni keng joriy etish bugungi 

kunning dolzarb masalalaridan biridir. 

